
ՈՐՈՇՈՒՄ 
 

ԵՐԵՎԱՆ ՔԱՂԱՔՈՒՄ ԲՈՒԺԱՇԽԱՏՈՂՆԵՐԻ ՓՈՂՈՑ ԱՆՎԱՆԱԿՈՉԵԼՈԻ 
 ՄԱՍԻՆ 

 

 Ղեկավարվելով «Երևան քաղաքում տեղական ինքնակառավարման մասին» 

օրենքի 12-րդ հոդվածի 1-ին մասի 23-րդ կետի դրույթներով, Հայաստանի 

Հանրապետության կառավարության 2005 թվականի դեկտեմբերի 29-ի հ. 2387-Ն 

որոշման հավելվածով սահմանված կարգի 4-րդ կետով՝ 

Երևան քաղաքի ավագանին որոշում է. 

1. Երևան քաղաքի Նորք-Մարաշ վարչական շրջանի Նորքի 17-րդ փողոցն 

անվանակոչել Բուժաշխատողների փողոց։ 

2. Սույն որոշումն ուժի մեջ է մտնում պաշտոնական հրապարակմանը հաջորդող 

օրվանից: 

ՏԵՂԵԿԱՆՔ – ՀԻՄՆԱՎՈՐՈՒՄ 

«ԵՐԵՎԱՆ ՔԱՂԱՔՈՒՄ ԲՈՒԺԱՇԽԱՏՈՂՆԵՐԻ ՓՈՂՈՑ ԱՆՎԱՆԱԿՈՉԵԼՈԻ 
ՄԱՍԻՆ» ԵՐԵՎԱՆԻ ԱՎԱԳԱՆՈՒ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 

ՎԵՐԱԲԵՐՅԱԼ 
 
 

Վերջին տարիներին մեր առողջապահության համակարգի աշխատակիցները 
բառի ուղիղ իմաստով պայքար են մղել երկու ճակատով տեսանելի ու  անտեսանելի 
թշնամու դեմ՝ անքակտելի մասը կազմելով 2 խոշոր պատմական իրադարձության՝ 
կորոնավիրուսային համավարակի և 44-օրյա պատերազմում հայ ժողովրդի մղած 
պայքարի։ Անասելի մեծ է նրանց դերը կորոնավիրուսի համավարակի 
կանխարգելման, վերահսկման և բուժման գործում և պատերազմի ընթացքում: 
Սակայն ոչ քովիդը, ոչ պատերազմը չկարողացան ազդել նրանց առաքելության վրա։ 
Ավելին՝ դրանք ավելի ընդգծեցին նրանց կարևոր ներկայությունը մեր բոլորի կյանքում։ 
Նրանց շնորհիվ բազմաթիվ կյանքեր փրկվեցին առաջնագծում, ինչպես նաև 
հիվանդանոցներում, հոսպիտալներում, ռազմի դաշտում՝ շատ տարբեր 
պայմաններում։ 

Հիմք ընդունելով Հայաստանի Հանրապետության կառավարության 2005 
թվականի դեկտեմբերի 29-ի N2387-Ն որոշման 17-րդ կետը՝ առաջարկվում է Երևան 
քաղաքի Նորք-Մարաշ վարչական շրջանի Նորքի 17-րդ փողոցն անվանակոչել 
Բուժաշխատողների փողոց։ 

Հաշվի առնելով վերոգրյալը և ղեկավարվելով «Երևան քաղաքում տեղական 
ինքնակառավարման մասին» օրենքի 12-րդ հոդվածի 1-ին մասի 23-րդ կետի 
դրույթներով, Հայաստանի Հանրապետության կառավարության 2005 թվականի 
դեկտեմբերի 29-ի N2387-Ն որոշման հավելվածով սահմանված կարգի 4-րդ կետով՝ 
Երևան քաղաքի ավագանու քննարկմանն է ներկայացվում սույն որոշման նախագիծը։ 

ՏԵՂԵԿԱՆՔ 
 

«ԵՐԵՎԱՆ ՔԱՂԱՔՈՒՄ ԲՈՒԺԱՇԽԱՏՈՂՆԵՐԻ ՓՈՂՈՑ ԱՆՎԱՆԱԿՈՉԵԼՈԻ 
ՄԱՍԻՆ» ԵՐԵՎԱՆ  ՔԱՂԱՔԻ  ԱՎԱԳԱՆՈՒ  ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ 
ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 

ԿԱՄ ԲԱՑԱԿԱՅՈՒԹՅԱՆ ՄԱՍԻՆ 
 

 
 «Երևան քաղաքում Բուժաշխատողների փողոց անվանակոչելու մասին» Երևան 

քաղաքի ավագանու որոշման նախագծի ընդունման առնչությամբ այլ իրավական 

ակտերի ընդունման անհրաժեշտություն չի առաջանում։  

 

 
ՏԵՂԵԿԱՆՔ 

 
«ԵՐԵՎԱՆ ՔԱՂԱՔՈՒՄ ԲՈՒԺԱՇԽԱՏՈՂՆԵՐԻ ՓՈՂՈՑ ԱՆՎԱՆԱԿՈՉԵԼՈԻ 

ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 

ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 
 

 
 «Երևան քաղաքում Բուժաշխատողների փողոց անվանակոչելու մասին» Երևան 

քաղաքի ավագանու որոշման նախագծի ընդունման կապակցությամբ Երևանի բյուջեի 

եկամուտներում և ծախսերում փոփոխություններ չեն սպասվում: 

